
A U R K I B I D E A

B SAILA:

Foru lege proposamenak:

—Foru Lege proposamena, zeinaren bidez aldatzen baita Balio Erantsiaren gaineko Zergari buruzko abendu-

aren 30eko 19/1992 Foru Legeko 28.4 artikulua, zerga-oinarriaren aldaketa arautzen duena. Nafarroa Bai

parlamentu-taldeak aurkeztu du (3. or.).

E SAILA:

Jabeldurak, mozioak eta adierazpen politikoak:

—Mozioa. Horren bidez, Estatuko Gobernua premiatzen da denuntzia ditzan Espainiako Estatuak Egoitza

Santuarekin dituen hitzarmenak. Izquierda-Ezkerra parlamentu-taldeak aurkeztu du (5. or.).

—Mozioa. Horren bidez, Ekonomia Lankidetza eta Garapenerako Antolakundea (ELGA) eta nazioarteko

erkidegoa premiatzen dira debeka ditzaten zerga-paradisu gisa jarduten duten herrialde edo lurraldeak. 

Izquierda-Ezkerra parlamentu-taldeak aurkeztu du (6. or.).

—Mozioa. Horren bidez, Nafarroako Gobernua premiatzen da Sozietateen gaineko Zergari buruzko Foru

Legea aldatzeko foru lege proiektu bat aurkez dezan. Nafarroa Bai parlamentu-taldeak aurkeztu du (7. or.).

—Mozioa. Horren bidez, Nafarroako Gobernua premiatzen da babes ofizialeko etxebizitzen moduluaren

prezioa jaits dezan. Nafarroa Bai parlamentu-taldeak aurkeztu du (8. or.).

—Mozioa. Horren bidez, Nafarroako Parlamentuak adierazten du Erronkariko eskola hartzen duen eraikinak

ez dituela betetzen eskolak duin emateko beharrezko baldintzak. Bildu-Nafarroa parlamentu-taldeak aur-

keztu du (9. or.).

—Mozioa. Horren bidez, Nafarroako Parlamentuak ILZek Nafarroako irakasleen prestakuntza bermatze

aldera egindako lanaren aitortza egiten du. Bildu-Nafarroa parlamentu-taldeak aurkeztu du (10. or.).

—Mozioa. Horren bidez, Nafarroako Gobernua premiatzen da ikuska ditzan Foruzaingoak istiluen aurka

erabiltzen dituen baliabide materialak. Bildu-Nafarroa parlamentu-taldeak aurkeztu du (11. or.).

—Mozioa. Horren bidez, Nafarroako Gobernua premiatzen da Nafarroako bide segurtasunerako estrategia

berria presta dezan. Eloy Villanueva Cruz jaunak aurkeztu du (12. or.).

—Mozioa. Horren bidez, Nafarroako Gobernua premiatzen da azterlan bat egin dezan Club Atlético Osasuna

futbol taldea lehen mailan egoteak dakarren eragin ekonomiko eta sozialari buruz. Enrique Martín de

Marcos jaunak aurkeztu du (13. or.).

—Mozioa. Horren bidez, Espainiako Gobernua premiatzen da ez ditzan aplika herritarren eskubide zibilak

eta adierazpen askatasuna mugatu eta urratzen dituzten neurriak. Bildu-Nafarroa parlamentu-taldeak aur-

keztu du (14. or.).

—Adierazpen instituzionala, zeinaren bidez Nazio Batuen Erakundea premiatzen baita Minursoren manda-

tua berritzen denean, misio horri eman diezaion Mendebaldeko Saharan giza eskubideen betetzea zaintze-

ko eskumena. Eledunen Batzarrak onetsia (15. or.).

—Adierazpen instituzionala, zeinaren bidez Nafarroako Parlamentuak Madrileko Erkidegoko lehendakaria-

ren adierazpenak gaitzesten baititu, Nafarroako erakundeen erabakimen mugatuaren aurkako zuzeneko

atentatu politiko bat direlakoan. Eledunen Batzarrak onetsia (15. or.).

F SAILA:

Galderak:

—Galdera, jakiteko ba ote den konpromisorik Audenasarekin A-15ean merkataritza-politikaren bat abian

jartzeko, Manu Ayerdi Olaizola jaunak egina (16. or.).

—Galdera, “Osasun laguntza klinikoa Nafarroako Unibertsitatea Klinikan” izeneko kontusailaren kreditua

handitzeari buruzkoa, Bakartxo Ruiz Jaso andreak egina (16. or.).

—Galdera, ospitale arteko garraioaren antolamendu berriari buruzkoa, Bakartxo Ruiz Jaso andreak egina

(17. or.).

—Galdera, jakiteko oraindik ere defendatzen ote den errausketa ez dela hiri-hondakinen kudeaketarako sis-

temarik onena. Galdera erretiratzea (18. or.).

B saila:
FORU LEGE PROPOSAMENAK

Foru Lege proposamena, zeinaren bidez aldatzen baita Balio Erantsiaren

gaineko Zergari buruzko abenduaren 30eko 19/1992 Foru Legeko 28.4

artikulua, zerga-oinarriaren aldaketa arautzen duena.

Nafarroako Parlamentuko Mahaiak, 2012ko
apirilaren 16an egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Nafarroa Bai parlamentu-taldeak aurkeztu du Foru
Lege proposamena, zeinaren bidez aldatzen baita
Balio Erantsiaren gaineko Zergari buruzko aben-
duaren 30eko 19/1992 Foru Legeko 28.4 artiku-
lua, zerga-oinarriaren aldaketa arautzen duena.

Hori horrela, Legebiltzarreko Erregelamenduko
148. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Agintzea Nafarroako Parlamentuko Aldizkari
Ofizialean argitara dadin Foru Lege proposamena,
zeinaren bidez aldatzen baita Balio Erantsiaren
gaineko Zergari buruzko abenduaren 30eko
19/1992 Foru Legeko 28.4 artikulua, zerga-oinarri-
aren aldaketa arautzen duena.

2. Foru lege proposamen hori Nafarroako
Gobernuari igortzea, Erregelamenduko 148. arti-
kuluan ezarritako ondorioetarako.

Iruñean, 2012ko apirilaren 16an

Lehendakaria: Alberto Catalán Higueras

Foru Lege proposamena, zeinaren

bidez aldatzen baita Balio Erantsia-

ren gaineko Zergari buruzko abendu-

aren 30eko 19/1992 Foru Legeko 28.4

artikulua, zerga-oinarriaren aldaketa

arautzen duena

ZIOEN AZALPENA

Alderdi Popularrak iragarri zuenez, abian jarri-
ko zuen lehendabiziko neurrietako bat izanen zen

BEZaren aldaketa, halako moduan non enpresek
ez dioten ordaindu beharko Ogasunari beren fak-
turak direla-eta jasanarazitako BEZa, harik eta
bezeroengandik kobratu arte. Halere, denbora
aurrera doa, eta, antza denez, Alderdi Popularrak
neurri hori albo batera uztea erabaki du, defizita-
ren helburua betetzearren.

Jakina da Nafarroak ez daukala eskumenik
zeharkako zergapetzearen arloan muntako alda-
keta bat egiteko; esate baterako, jasanarazitako
BEZaren tratamenduan kutxa-baldintza sartzeko.
Halere, neurri aringarriren bat ezar dezake, enpre-
sa batzuen arazoak arintze aldera; izan ere,
badaude enpresak, berankortasun-maila handi-
handiak jasan arren, BEZa deklaratu eta ordain-
tzen jarraitu behar dutenak, bezeroei jasanarazita-
ko BEZa kobratu ez badute ere.

Proposatzen dena da aldatzea 28. artikuluko 4.
idatz-zatia, zeinak arautzen baitu zerga-oinarria
aldatzea, kargatutako operazioak osorik edo par-
tez kobraezinak direnean. Xedea da, besterik
gabe, 4. idatz-zati horretako lehen baldintza alda-
tzea, “sei hilabeteko epea” jartze aldera “urtebete-
ko epea” jartzen duen tokian, halako moduan non
enpresaburuak jakinen baitu sei hilabete lehenago
berreskuratu ahalko duela ordaindutako BEZa,
baldin eta 4. idatz-zatian ezarritako gainontzeko
baldintzak betetzen baditu.

Artikulu bakarra. Balio Erantsiaren gaineko
Zergari buruzko abenduaren 30eko 19/1992 Foru
Legeko 28. artikuluko 4. idatz-zatian jasotzen den
1. baldintza aldatzea.

28. artikulua, 4. idatz-zatia, 1. baldintza.

“1. Sei hilabeteko epea iragan izana jasanarazi-
tako zerga sorrarazten denetik aitzina, hortik heldu
den kreditua osorik edo partez kobratu gabe.

Halere, epekako edo prezio geroratuko opera-
zioen kasuan, sei hilabeteko epea iragan beharko
da ordaindu gabeko epea edo epeak iragan dire-



netik, zerga-oinarriaren murrizketa proportzionala
egiteko. Hartara, operazioak epekako edo prezio
geroratuko operaziotzat hartuko dira haien kontra-
prestazioa ondoz ondoko ordainketen bidez edo
ordainketa bakar batean eman behar izatea hitzar-
tu denean, hurrenez hurren, baldin eta jasanarazi-
tako zerga sorrarazten den egunaren eta azken
ordainketaren edo ordainketa bakarraren muga-

egunaren artean iragandako epea sei hilabetetik
gorakoa bada.”

Azken xedapen bakarra. Indarra hartzea.

Foru lege hau Nafarroako Aldizkari Ofizialean
argitaratu eta biharamunean sartuko da indarrean,
eta egun horretatik aurrera amaitzen diren zergal-
dietan aplikatuko da.

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Estatuko Gobernua premiatzen da denuntzia dit-

zan Espainiako Estatuak Egoitza Santuarekin dituen hitzarmenak.

IZQUIERDA-EZKERRA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
apirilaren 16an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Izquierda-Ezkerra
parlamentu-taldeak aurkezturiko mozioa, zeinaren
bidez Estatuko Gobernua premiatzen baita denun-
tzia ditzan Espainiako Estatuak Egoitza Santuare-
kin dituen hitzarmenak.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Ekonomia eta Ogasun Batzordean
eztabaidatzea eta zuzenketak aurkezteko epea
bukatzea eztabaidari ekiteko bilkura-egunaren
aurrekoaren eguerdiko hamabietan.

Iruñean, 2012ko apirilaren 16an

Lehendakaria: Alberto Catalán Higueras

MOZIOAREN TESTUA

Izquierda-Ezkerra parlamentu-taldeko eledun
José Miguel Nuin Morenok, Legebiltzarreko Erre-
gelamenduan ezarritakoaren babesean, ondoko
mozioa aurkeztu du, Ekonomia eta Ogasun
Batzordean eztabaidatu eta bozkatzeko.

Espainiako Eliza katolikoa izugarri aberatsa da,
eta mota guztietako ezin konta ahala landa- eta
hiri-higiezin, ondasun higigarri, artistiko eta luxuz-
ko ditu. Halere, Espainiako Estatuak zenbanahi
onura eta salbuespen fiskal aitortzen dizkio.

Halaber, Estatuak bere kontuak eta ondarea
opakuak izan daitezen uzten dio, eta beste horren-
beste bere operazioei eta transakzio ekonomikoei
dagokienez; alegia, Eliza Katolikoa zerga-paradisu
batean bizi da Espainiako Estatuan.

Amaiarazi beharreko pribilegio-egoera bat da.

Horregatik guztiagatik, Izquierda-Ezkerra parla-
mentu-taldeak honako erabaki proposamena aur-
kezten du:

1. Nafarroako Parlamentuak Estatuko Gober-
nua premiatzen du denuntzia ditzan Espainiako
Estatuak Egoitza Santuarekin dituen akordioak;
izan ere, Eliza katolikoari pribilegiozko tratu bat
ematea dakarte, beste erlijio eta antolamendu
nahiz talde sozialen aldean. Hartara, legedi indar-
dunetik kendu ahalko dira akordio horietan aitortu-
tako salbuespen fiskal guztiak.

2. Nafarroako Parlamentua Eliza katolikoaren
nahiz beste erlijio batzuen aldeko pribilegiozko
tratua dakarren araudi fiskal ororen aurka azaltzen
da –bereziki, ondasun higiezinen gaineko kontri-
buzioan edo eraikuntza, instalazio eta obren gai-
neko zergan aitortutako salbuespenen aurka–, eta
Eliza katolikoaren nahiz beste edozein erlijioren
autofinantzaketaren alde eta PFEZren aitorpenetik
Eliza katolikoaren aldeko laukitxoa kentzearen
alde.

Iruñean, 2012ko apirilaren 2an

Eleduna: José Miguel Nuin Moreno

Mozioa. Horren bidez, Ekonomia Lankidetza eta Garapenerako Antola-

kundea (ELGA) eta nazioarteko erkidegoa premiatzen dira debeka

ditzaten zerga-paradisu gisa jarduten duten herrialde edo lurraldeak.

IZQUIERDA-EZKERRA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
apirilaren 16an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Izquierda-Ezkerra
parlamentu-taldeak aurkezturiko mozioa, zeinaren
bidez Ekonomia Lankidetza eta Garapenerako
Antolakundea (ELGA) eta nazioarteko erkidegoa
premiatzen baitira debeka ditzaten zerga-paradisu
gisa jarduten duten herrialde edo lurraldeak.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko apirilaren 16an

Lehendakaria: Alberto Catalán Higueras

MOZIOAREN TESTUA

Izquierda-Ezkerra parlamentu-taldeko eledun
José Miguel Muin Morenok, Legebiltzarreko Erre-
gelamenduan ezarritakoaren babesean, ondoko
mozioa aurkeztu du, Osoko Bilkuran eztabaidatu
eta bozkatzeko.

Gero eta premiazkoagoa da lege- nahiz admi-
nistrazio-neurri zehatz eta eraginkorrak hartzea,
aurre egite aldera zerga-paradisuen edo ez-egoili-
arrentzako finantza-zentroen bidez egindako deli-
tuetatik heldu den diru-garbiketari eta zerga-iruzu-
rrari.

Zerga-iruzurraren aurka borrokatze aldera gaur
arte hartutako neurriek aitorpena egiten duten zer-
gadunengan jarri dute azpimarra bereziki, eta ez
ikusiarena egiten dute sistematikoki Estatuko oga-
sun-ikuskatzaileek egindako txostenen aurrean,
zeinetan adierazten baita zerga-paradisuak plata-
formak direla, zergak saldoka saihesteko, zerga-
iruzurra egiteko eta delitu-jardueretatik eta krimi-
nalitate antolatutik heldu den dirua garbitzeko
baliatzen direnak.

ELGA-Ekonomia Lankidetza eta Garapenerako
Antolakundeak eta G-20ko herrialdeek zerga-
paradisuen aurka borrokatzeko erakutsi duten

anbizio politikoa ez da inolaz ere nahikoa izan
orain arte.

Izan ere, G-20k 2000. urteko erreferentziazko
definizioa aldatu duenean baliogabetu egin du
zerga-paradisuen zerrenda. Nahikoa izan da herri-
alde horiek kasu zehatzetarako informazioa truka-
tzeko akordioak sinatzea, nahiz eta akordio horie-
tako asko beste zerga-paradisu batzuekin sinatu.

35 enklabek osatzen zuten ELGAk 2000n egin
zuen zerga-paradisuen zerrenda, bai eta lankide-
tzarik gabeko beste lurralde askok ere.

Errealitatea da jurisdikzio asko eta asko dau-
dela gaur egun, ikuspegi guztietatik, finantza-zen-
tro opaku direnak, banku-sekretua dutenak, zerga
oso gutxi ordaintzen direnekoak edo zergarik
ordaintzen ez direnekoak eta oso eskura daude-
nak finantza-sukurtsalak edo enpresa instrumen-
talak eratzeko.

Arazoa da nazioarteko erakundeek eta gober-
nuek une honetan ez dituztela zerga-paradisutzat
hartzen jurisdikzio horiek, eta ez dutela horien
aurka egiten, zerga-paradisu gisa jarduten jarrai-
tzen duten arren.

Jurisdikzio horietan kasuan-kasuan egiten da
beti zerga-informazioaren trukea, agintari judizia-
lak edo beste Estatu bateko administrazio-aginta-
riak hala eskatuta, eta eskaera hori delitu bati
jazartzeko izatearen baldintzapean betiere.

Baina zerga-iruzurra ez da delitutzat hartzen
jurisdikzio eta zerga-paradisu horietako ia bakarre-
an ere.

Hortaz, geroraezina eta nahitaezkoa da irmo
jotzea zerga-paradisu horien aurka, baldin eta
zerga-saihestearen eta kapital-garbitzearen aurka
modu eraginkorrean borrokatuko bada.

Hori dela-eta, Izquierda-Ezkerra parlamentu-
taldeak ondoko erabaki proposamena aurkeztu
du:

1. Nafarroako Parlamentuak ELGA eta nazioar-
teko erkidego osoa premiatzen ditu berriz ere har
ditzaten zerga-paradisutzat lurraldez kanpoko zen-
tro gisa edo ez-egoiliarrentzako zentro gisa jardu-
ten jarraitzen duten lurraldeak, banku-sekretua
indarrean duten antolamendu juridikoa dutenak
eta sekretu hori urratzea zigortzen dutenak, baita



beste herrialde batzuekin informazioa trukatzeko
akordioak sinatuta badituzte ere.

2. Nafarroako Parlamentuak Europar Batasu-
neko gobernuei exijitzen die Batasuneko herrialde-
etan eragotz eta debeka dezaten zerga-paradisu
gisa jarduten diren herrialdeak edo lurraldeak ego-
tea, eta bere lurraldetik kanpo daudenen aurka
egin dezaten. Esate baterako, Luxenburgo, Malta,
Zipre, Suitza, Liechtenstein, Andorra, Gibraltar,
San Marino, Monako edo Vatikanoko Hiriaren esta-
tu subiranoa.

3. Nafarroako Parlamentuak Estatuko eta Nafa-
rroako gobernuak premiatzen ditu legedi indardu-

na alda dezaten, zerga-paradisuetan erregistratu-
tako merkataritza-sozietateen eta finantza-entitate-
en gaineko kontrol zehatza egiteko.

4. Nafarroako Parlamentuak Nafarroako Gober-
nua premiatzen du kontratazio publikotik eta
zerga-salbuespen, diru-laguntza nahiz laguntza
publiko orotatik kanpo utz ditzan zerga-paradisu
gisa jarduten diren herrialdeetan eta lurraldeetan
erregistratutako sukurtsalak, filialak edo entitateak
dituzten merkataritza-sozietateak, banku-entitate-
ak eta enpresa-taldeak.

Iruñean, 2012ko apirilaren 3an

Eleduna: José Miguel Nuin Moreno

Mozioa. Horren bidez, Nafarroako Gobernua premiatzen da Sozietateen

gaineko Zergari buruzko Foru Legea aldatzeko foru lege proiektu bat

aurkez dezan.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
apirilaren 16an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita
Sozietateen gaineko Zergari buruzko Foru Legea
aldatzeko foru lege proiektu bat aurkez dezan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Ekonomia eta Ogasun Batzordean
eztabaidatzea eta zuzenketak aurkezteko epea
bukatzea eztabaidari ekiteko bilkura-egunaren
aurrekoaren eguerdiko hamabietan.

Iruñean, 2012ko apirilaren 16an

Lehendakaria: Alberto Catalán Higueras

MOZIOAREN TESTUA

Nafarroa Bai parlamentu-taldeko eledun Patxi
Zabaleta Zabaleta jaunak, Legebiltzarreko Errege-
lamenduaren babesean, ondoko mozioa aurkeztu
du, Ekonomia eta Ogasun Batzordean eztabaidatu
Sozietateen gaineko zergari buruzko 24/1996 Foru
Legeko 167. artikuluak arautzen du enpresak sus-
tatzeko sozietateen figura. Sozietate horien xede
sozial bakarra da enpresak sustatu edo bultza-

tzea, haien kapitalean aldi baterako partaidetza
izanez eragiketa jakin batzuen bidez, gutxienez
ere 3 milioi euro inguruko kapital berekia edukita,
zeinetatik 1,2 milioi inguruk egon behar baitute
ordainduta.

Enpresa mota horretan inber titzen duten
enpresei –sozietateen gaineko zergako subjektu
pasiboak– zerga-kenkari oso handia ematen zaie;
egindako ekarpenen % 20, hain zuzen ere.

Nafarroako Gobernuak emandako azken datu-
en arabera, 23 enpresa lotu zaizkio kenkari horri
2000tik 2011ra bitarte; 213 milioi eurotik gorako
ekarpena egin dute, eta horrek 42 milioi euroko
kenkaria ekarri du berekin.

Arazoa da, egungo legediarekin bat, enpresak
sustatzeko sozietateek ez dutela beren ekonomia-
jarduera zertan garatu Nafarroan eta ez dagoela
inolako betekizunik enplegua sortzeari dagokio-
nez.

Egungo egoeran –bai enpleguaren sorkuntzari
bai kontu publikoei dagokienez–, nekez ulertzen
da enpresak sustatzeko sozietateen moduko figu-
ra bat, geografiaren nahiz enplegua sortzearen
aldetik inolako betekizunik ez duena, egotea.

Hori dela-eta, ondoko erabaki proposamena
aurkeztu dugu:

Nafarroako Parlamentuak Nafarroako Gober-
nua premiatzen du ahal bezain laster aurkez



dezan Sozietateen gaineko Zergari buruzko
24/1996 Foru Legea aldatzeko foru lege proiektu
bat, enpresak sustatzeko sozietateei baldintza
gisa ezarriko diena Nafarroan kokatzea eta Nafa-
rroan enplegua sortzea.

Iruñean, 2012ko apirilaren 10ean

Eleduna: Patxi Zabaleta Zabaleta

Mozioa. Horren bidez, Nafarroako Gobernua premiatzen da babes ofizia-

leko etxebizitzen moduluaren prezioa jaits dezan.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
apirilaren 16an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita
babes ofizialeko etxebizitzen moduluaren prezioa
jaits dezan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Sustapen eta Etxebizitza Batzorde-
an eztabaidatzea eta zuzenketak aurkezteko epea
bukatzea eztabaidari ekiteko bilkura-egunaren
aurrekoaren eguerdiko hamabietan.

Iruñean, 2012ko apirilaren 16an

Lehendakaria: Alberto Catalán Higueras

MOZIOAREN TESTUA

Nafarroa Bai parlamentu-taldeko eledun Patxi
Zabaleta Zabaleta jaunak, Legebiltzarreko Errege-
lamenduaren babesean, ondoko mozioa aurkeztu
du, Sustapen eta Etxebizitza Batzordean eztabai-
datu eta bozkatzeko.

Orain dela zenbait hilabete, Parlamentuak aho
batez onetsi zuen parlamentu-talde honen mozio
bat, zeinaren bidez Nafarroako Gobernua premia-
tzen baitzen babes ofizialeko etxebizitzen modulu-

aren prezioari buruzko azterlan bat egin eta Parla-
mentu honetan aurkez zezan, ikuste aldera prezio
hori higiezinen merkatuak eta eraikuntzak azken
urteotan izandako bilakaeraren araberakoa ote
den, ala, aitzitik, izandako aldaketen ondorioz
posible eta komenigarria ote den moduluaren pre-
zioa jaistea.

Berrikitan, Gobernuak kontseilari Anai Astiz
jaunaren bitartez adierazi zuen modulu horren
prezioa % 77 jaisteko asmoa duela. Parlamentuak
eskatutako azterlanaren ondorioa dela pentsatu
nahi dugu.

Ustekabean, bost egun baizik igaro ez direne-
an, egiaztatu ahal izan dugu Gobernuak bere
hitza jan eta atzera egin duela babes ofizialeko
etxebizitzen prezioa jaisteko erabakiari dagokio-
nez. Sortutako nahasmena ikusita eta Gobernuak
azalpenik eman ez duela ikusita, parlamentu-talde
honek ondoko erabaki proposamena aurkezten
du:

Nafarroako Parlamentuak Nafarroako Gober-
nua premiatzen du egiaz jaits dezan babes ofizia-
leko etxebizitzen moduluaren prezio indarduna;
gutxienez ere, moduluaren egungo prezioa etxebi-
zitza merkatuaren bilakaerari egokitzen ote zaion
jakite aldera Parlamentu honen eskariari jarraikiz
egindako azterlanarekin bat posible eta komeniga-
rri gisa iragarritako zenbatekoan.

Iruñean, 2012ko apirilaren 10ean

Eleduna: Patxi Zabaleta Zabaleta

Mozioa. Horren bidez, Nafarroako Parlamentuak adierazten du Erronka-

riko eskola hartzen duen eraikinak ez dituela betetzen eskolak duin

emateko beharrezko baldintzak.

BILDU-NAFARROA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
apirilaren 16an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bildu-Nafarroa parla-
mentu-taldeak aurkezturiko mozioa, zeinaren
bidez Nafarroako Parlamentuak adierazten baitu
Erronkariko eskola hartzen duen eraikinak ez ditu-
ela betetzen eskolak duin emateko beharrezko
baldintzak.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Hezkuntza Batzordean eztabaida-
tzea eta zuzenketak aurkezteko epea bukatzea
eztabaidari ekiteko bilkura-egunaren aurrekoaren
eguerdiko hamabietan.

Iruñean, 2012ko apirilaren 16an

Lehendakaria: Alberto Catalán Higueras

MOZIOAREN TESTUA

Bildu-Nafarroa parlamentu-taldeak, Legebiltza-
rreko Erregelamenduaren 196. artikuluaren eta
hurrengoen babesean, honako mozio hau aurkez-
tu du, Hezkuntza Batzordean eztabaidatu eta boz-
katua izan dadin.

Pasa den mar txoaren 30ean Hezkuntza
Batzordea bisitan izan zen, Erronkariko Julian
Gayarre lehen hezkuntzako eta institutuko eraiki-
na ikusteko.

Eraikina XIX. mendean egindakoa da, garai
hartan, Julian Gayarreren aginduz, bere herriak
eskola izan zezan eraikia. Bertan lehen eta biga-
rren hezkuntzako ikasketak eskaintzen dira, eta
eraikina ez da batere egokia eskolak emateko.

Eraikinean moldaketa egin da moldaketaren gai-
netik, eta adabakiekin behingoz amaitzeko unea
delakoan gaude.

Nafarroako Gobernuak azaldua du bere asmoa
behin baino gehiagotan eskola berriaren lan
hauek burutzeko. Geure ustez, garaia ailegatu da
jada Erronkariko Udalak eman dituen pausoak
ematen jarraitzeko.

Egin beharreko inbertsioa ikusita, bertan pro-
posatu ziguten urte anitzeko proiektua izan zedin.
Gauzak horrela, beharrezkoa deritzogu ondoko
adierazpena egiteari.

Erabaki proposamena:

1. Nafarroako Parlamentuak adierazten du une
honetan Erronkariko eskolako eraikinak ez dituela
betetzen klaseak duin emateko beharrezko baldin-
tzak, eta eskola-eraikin berria behar duela Erron-
kariko bailarak.

2. Nafarroako Parlamentuak Nafarroako
Gobernua premiatzen du Erronkariko eskola berri-
aren beharra lehentasunezkotzat hartzera eta
Erronkariko kontzentrazio eskola berriari lehen
mailako lehentasuna aitortzera.

3. Nafarroako Parlamentuak Nafarroako
Gobernua premiatzen du Erronkariko Udalarekin
harremanetan jarri eta 2012an eskola berriaren
proiektua presta dezan.

4. Nafarroako Parlamentuak Nafarroako
Gobernua premiatzen du 2013. urtetik aurrera
urtez urteko plangintza bat osatzera, eskola berria
ahalik eta lasterren egin dadin.

Iruñean, 2012ko apirilaren 11n

Foru parlamentariak: Maiorga Ramírez Erro eta
Bakartxo Ruiz Jaso

Mozioa. Horren bidez, Nafarroako Parlamentuak ILZek Nafarroako ira-

kasleen prestakuntza bermatze aldera egindako lanaren aitortza egiten

du.

BILDU-NAFARROA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
apirilaren 16an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bildu-Nafarroa parla-
mentu-taldeak aurkezturiko mozioa, zeinaren
bidez Nafarroako Parlamentuak ILZek Nafarroako
irakasleen prestakuntza bermatze aldera egindako
lanaren aitortza egiten baitu.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Hezkuntza Batzordean eztabaida-
tzea eta zuzenketak aurkezteko epea bukatzea
eztabaidari ekiteko bilkura-egunaren aurrekoaren
eguerdiko hamabietan.

Iruñean, 2012ko apirilaren 16an

Lehendakaria: Alberto Catalán Higueras

MOZIOAREN TESTUA

Bildu-Nafarroa parlamentu-taldeak, Legebiltza-
rreko Erregelamenduaren 196. artikuluaren eta
hurrengoen babesean, honako mozio hau aurkez-
tu du, Hezkuntza Batzordean eztabaidatu eta boz-
katua izan dadin.

Pasa den apirilaren 4an Nafarroako Parlamen-
tuko Hezkuntza Batzordeak Iruñeko ILZra bisital-
dia egiteko aukera izan zuen. Bertan, Nafarroan
dauden 5 ILZetako zuzendariekin eta ILZetan ari-
tzen diren formatzaileekin elkartzeko aukera izan
genuen, baita Iruñeko ILZko zuzendari eta langile-
ekin ere.

Bertatik atera genuen ondorio nagusia orain
arteko ILZ zentroen ekipamendu eta garrantziaren
inguruko azpimarratzea izan zen.

Bestetik oso argi ikusi zen egun Hezkuntza
Departamentuak jakin badakiela moldaketaren bat
egin nahi duela, baina oraindik ez duela batere
argi zein bide jarraitu nahi duen irakasleen forma-
ziorako eta zein baliabide jarriko dituen formazioa-
ren pentzuan.

Kontuan izanik zenbat izan diren formaziorako
egindako saioak, metodologiak eta beroriek izan
dituzten balorazio onak, garrantzitsua deritzogu
Hezkuntza Departamentuak hainbat gogoeta ain-
tzat hartu eta horren araberako moldaketak egite-
ari, moldaketa horiek beharrezkoak izanez gero.

Hau guztia aintzat hartuta, ondoko erabaki pro-
posamena aurkeztu nahi dugu, Hezkuntza Batzor-
dean eztabaidatua eta onartua izan dadin.

Erabaki proposamena:

1. Nafarroako Parlamentuak Nafarroako ILZek
egindako lanaren aitortza egin nahi du. Tresna
egokia eta garrantzizkoa izan da Nafarroako ira-
kasleen formazioa bermatzeko azken 30 urteotan.

2. Nafarroako Parlamentuak Nafarroako Gober-
nua premiatzen du ILZen antolaketa ereduan
egungo 5 zentroak mantentzera; baliabideen zen-
tro gisara eta irakasleen esperientzia trukerako.

3. Nafarroako Parlamentuak Nafarroako
Gobernua premiatzen du egungo azpiegitura eta
sistemak funtzionatzeko moldeak azter ditzan.
Alde inplikatuen aldetik diagnostiko partekatu bat
osa dezan eta horren ondotik har ditzan hartu
beharreko erabakiak, betiere interesatuekin elkar-
lanean.

Iruñean, 2012ko apirilaren 11n

Foru parlamentariak: Maiorga Ramírez Erro eta
Bakartxo Ruiz Jaso

Mozioa. Horren bidez, Nafarroako Gobernua premiatzen da ikuska ditzan

Foruzaingoak istiluen aurka erabiltzen dituen baliabide materialak.

BILDU-NAFARROA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
apirilaren 16an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bildu-Nafarroa parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita ikus-
ka ditzan Foruzaingoak istiluen aurka erabiltzen
dituen baliabide materialak.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko apirilaren 16an

Lehendakaria: Alberto Catalán Higueras

MOZIOAREN TESTUA

Bildu-Nafarroa parlamentu-taldeak, Legebiltza-
rreko Erregelamenduko 196. artikuluan eta hurren-
goetan xedatuaren babesean, ondoko mozioa aur-
keztu du, Osoko Bilkuran eztabaidatu eta
bozkatzeko.

Atzo, 2012ko apirilaren 10ean, parlamentu-
talde honek adierazpen instituzional bat aurkeztu

zuen Mahaian eta Eledunen Batzarrean, polizia-
operazio baten ostean Basauriko bizilagun bat hil
zela eta.

Bi talde nagusiek eta talde txikietako batek ez
zuten onartu ezta hildakoaren senitartekoei elkar-
tasuna adieraztea ere, baina guk oraindik ikusten
dugu beharrezkoa proposatutako ekimenetako bat
onestea.

Hori dela-eta, parlamentu-talde honek ondoko
erabaki proposamena aurkezten du, Legebiltzarre-
ko Osoko Bilkuran eztabaidatu eta bozkatzeko:

1. Nafarroako Parlamentuak Nafarroako Gober-
nua premiatzen du Foruzaingoak dituen baliabide-
ak ikuska ditzan “istiluen aurkako material” izenez
ezagutzen dena, Europak arlo horretan emandako
gomendioei jarraikiz.

2. Halaber, Nafarroako Parlamentuak adieraz-
ten du bere borondatea dela ikuskapen hori zabal
dadin Estatuko segurtasun indarrek orain arte
baliatu dituzten jarduketa guztietara; hartara,
Espainiako Gobernua ere premiatzen du horiek
ikuska ditzan.

Iruñean, 2012ko apirilaren 11n

Foru parlamentariak: Bakartxo Ruiz Jaso eta
Maiorga Ramírez Erro

Mozioa. Horren bidez, Nafarroako Gobernua premiatzen da Nafarroako

bide segurtasunerako estrategia berria presta dezan.

ELOY VILLANUEVA CRUZ JAUNAK AURKEZTU DU

Nafarroako Parlamentuko Mahaiak, 2012ko
apirilaren 16an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Eloy Villanueva Cruz
jaunak aurkezturiko mozioa, zeinaren bidez Nafa-
rroako Gobernua premiatzen baita Nafarroako
bide segurtasunerako estrategia berria presta
dezan.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko apirilaren 16an

Lehendakaria: Alberto Catalán Higueras

MOZIOAREN TESTUA

Nafarroako Parlamentuko  Parlamentu-talde
Popularreko foru parlamentari Eloy Villanueva
Cruz jaunak, Legebiltzarreko Erregelamenduan
ezarritakoaren babesean, Nafarroako bide segur-
tasunerako estrategia berria prestatzeari buruzko
mozioa aurkeztu du, Osoko Bilkuran eztabaidatze-
ko eta onesteko.

Nafarroak konpromiso argia hartu du azken
urteotan, errepideetako istripu-tasaren aurkako
borrokari eta bide segurtasunaren sustapenari
dagokienez. Nafarroak 2005eko uztailaren 4an
egin zuen bat Europako Bide Segurtasunaren
Gutunarekin, zeinak helburu gisa ezartzen baitzu-
en 2010a baino lehen erdira jaistea trafikoko istri-
puetan hildakoen kopurua. Nafarroak 2006an
erdietsi zuen helburu hori, eta 2011ko apirilean
berritu zuen Europako Bide Segurtasunaren Gutu-
narekiko atxikipena.

Nafarroako Gobernuak 2005eko uztailaren 4an
onetsi zuen Foru Komunitatearen arlo horretako
plangintza-dokumentua, “Nafarroako bide segurta-
sunerako estrategia” izenekoa. Hartan jasotzen
zenez, 2005etik 2012ra bitarte aplikatu behar zen
estrategia.

Nafarroako bide segurtasunerako egungo
estrategia aurtengo abenduan bukatuko da, eta
politika publikoei jarraipena eman behar zaienez

gero, dokumentu berria taxutu beharra dago. Etor-
kizuneko estrategiak hurrengo ekitaldietako jardu-
ketak jaso, gaurkotu eta planifikatu behar ditu.
Europan eta nazioartean aplikatzen ari diren politi-
ka berriak ere jaso beharko ditu, bai eta ibilgailuek
eskaintzen dituzten hobekuntza teknikoak eta ibil-
gailu-parkearen nahiz errepide-sarearen egungo
ezaugarriak ere.

Lehendakaritzako, Administrazio Publikoetako
eta Barneko Departamentuaren oinarrizko egitura
ezartzen duen abuztuaren 24ko 128/2011 Foru Dek-
retuko 42. artikuluaren testu berriak ezartzen ditu
Bide Hezkuntza eta Segurtasunaren Atalaren espa-
rrua eta eginkizunak. Eginkizun horien artean daude
Nafarroako bide segurtasunerako estrategian aurrei-
kusitako jarduerak bultzatu, koordinatu eta ebalua-
tzea eta estrategia horren ondoriozko urteko ekintza
planak prestatu, bultzatu, garatu eta ebaluatzea.

Bide segurtasunarekin lotutako aferetan esku-
alde nahiz nazio mailan egindako aurrerabideak
–batik bat istripuen eta hildakoen kopurua jaisteari
dagokionez– akuilu izan behar du administrazio
publikoek etorkizunean ere lanean jarrai dezaten
gizarteari nahiz ekonomiari begira hain garrantzi-
tsua den arlo honetan.

Horregatik guztiagatik, Parlamentu-talde Popu-
larrak ondoko erabaki proposamena aurkezten du:

Nafarroako Parlamentuak Nafarroako Gober-
nua premiatzen du:

1. “Nafarroako bide segurtasunerako estrate-
gia” berria, zeina 2013an aplikatzen hasiko baita,
susta dezan.

2. Aipatu estrategia modu parte-hartzailean
taxutu dezan, bide segurtasunaren garapenarekin
lotutako sektoreekin eta eragileekin eta herritarre-
kin lankidetzan.

3. 2012ko abenduaren 31 baino lehen onets
dezan “Nafarroako bide segurtasunerako estrate-
gia” berria.

4. 2013ko lehen hiruhilekoan agerraldia egin
dezan Parlamentuan, 2005etik 2012ra bitarteko
Nafarroako bide segurtasunerako estrategiaren
azken balorazioa egiteko eta betetze-maila azter-
tzeko.

Iruñean, 2012ko apirilaren 12an

Foru parlamentaria: Eloy Villanueva Cruz

Mozioa. Horren bidez, Nafarroako Gobernua premiatzen da azterlan bat

egin dezan Club Atlético Osasuna futbol taldea lehen mailan egoteak

dakarren eragin ekonomiko eta sozialari buruz.

ENRIQUE MARTÍN DE MARCOS JAUNAK AURKEZTU DU

Nafarroako Parlamentuko Mahaiak, 2012ko
apirilaren 16an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Enrique Martín de
Marcos jaunak aurkezturiko mozioa, zeinaren
bidez Nafarroako Gobernua premiatzen baita
azterlan bat egin dezan Club Atlético Osasuna fut-
bol taldea lehen mailan egoteak dakarren eragin
ekonomiko eta sozialari buruz.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Gizarte Politika, Berdintasun, Kirol eta
Gazteria Batzordean eztabaidatzea eta zuzenketak
aurkezteko epea bukatzea eztabaidari ekiteko bilku-
ra-egunaren aurrekoaren eguerdiko hamabietan.

Iruñean, 2012ko apirilaren 16an

Lehendakaria: Alberto Catalán Higueras

MOZIOAREN TESTUA

Nafarroako Parlamentuko  Parlamentu-talde
Popularreko foru parlamentari Enrique Martín de
Marcos jaunak, Legebiltzarreko Erregelamenduan
ezarritakoaren babesean, ondoko mozioa aurkez-
tu du, Batzordean eztabaidatzeko eta onesteko.
Mozioaren bidez eskatzen da azterlan bat egin
dadin Osasuna futbol taldea lehen mailan egoteak
dakarren inpaktu ekonomiko eta sozialari buruz.

Club Atlético Osasunak, 1920ko azaroaren
17an fundatu zenetik, 33 denboraldi egin ditu
Lehen Mailan, zeinean etenik gabe baitago 2000z
geroztik.

Talde gorritxoaren palmaresean aipagarriak
dira, orobat, Errege Kopako txapeldunordea izan
zela 2004-2005 denboraldian, eta parte hartu
duela Champions League izenekoan (2006-2007
denboraldia) eta UEFAko Kopan (1985/1986,
1991/1992, 2005/2006 eta 2006/2007 denboraldi-
ak). Osasuna Lehen Mailan egotearen kirol-
garrantzia berebat zor zaio mundu osoko ligarik
garrantzitsuenetako batean eta telebista bidezko
jarraipen handieneko batean parte hartzeari.

Club Atlético Osasunaren jarduera zabaldu egin
da azken urteotan Osasuna Fundazioaren bidez,
fundazioak gizarte-, kultura- nahiz kirol-jarduerak

antolatzen baititu. Interes berezikoa da entitateak
beheko mailetan oinarrizko futbolaren arloan egiten
duen kudeaketa (10 talde), bai eta Nafarroako herri-
etan dauden futbol-eskolak ere; izan ere, lankidetza-
hitzarmenak ditu herrialdeko 110 futbol-talderekin.
Nafarroako Gobernuak berak “gizarte-intereseko”
deklaratu du  Osasuna Fundazioa, eta fundazio
horretako ohorezko lehendakaritza dauka.

Club Atlético Osasunak sustrai sakonak ditu eta
oso maitatua da Nafarroan. Ehun bat lagunarte ofizi-
al ditu. Horietako batzuk, oso urrun daude; esatera-
ko, Mexiko, Uruguai, Brasil, Alemania edo Suitzan.

Azken asteotan, gizartean eztabaida ireki da,
Nafarroako gizarteak, bere erakunde publikoen
bitartez –bereziki, Nafarroako Gobernuaren bitar-
tez– Club Atlético Osasunari eman beharreko
babes-mailari buruz. Entitate horrek tratu berezi-
tua jasotzeko arrazoietako bat da haren kirol-
maila, bai eta Espainiako futbol kategoria gorene-
an talde bat izateagatik Nafarroak lortzen duen
onura ekonomikoa ere.

Halere, gaur arte ez dakigu –publikoki, behin-
tzat, ez dago horren berri– zein den Osasuna
Lehen Mailan egotearen inpaktua. Inpaktu hori
ekonomiaren zenbait arlotan zenbatets daiteke,
baina neurtzen zailagoak diren beste alderdi ukie-
zin batzuk ere hartzen ditu; adibidez, marka edo
irudia.

Aipatu azterlanaren emaitzei esker –azterlana
egin beharra ari gara justifikatzen hemen–, era-
kundeen eta Club Atlético Osasunaren arteko lan-
kidetza-maila zehazten ahalko da.

Beste erkidego batzuetan eginak dituzte gisa
horretako azterlanak, tokian tokiko merkataritza
ganberen laguntzarekin; hor dira, esaterako, Zara-
goza, Valladolid, Granada, Hércules edo Almeria
futbol-taldeen kasuak.

Horregatik guztiagatik, Parlamentu-talde Popu-
larrak ondoko erabaki proposamena aurkezten du:

Nafarroako Parlamentuak Nafarroako Gober-
nua premiatzen du azterlan bat egin dezan
2012an zehar, neurtze aldera zein den Club Atléti-
co Osasuna Lehen Mailan egoteak Nafarroaren-
tzat duen inpaktu ekonomiko eta soziala.

Iruñean, 2012ko apirilaren 12an

Foru parlamentaria: Enrique Martín de Marcos

Mozioa. Horren bidez, Espainiako Gobernua premiatzen da ez ditzan apli-

ka herritarren eskubide zibilak eta adierazpen askatasuna mugatu eta

urratzen dituzten neurriak.

BILDU-NAFARROA PARLAMENTU-TALDEAK AURKEZTU DU

Nafarroako Parlamentuko Mahaiak, 2012ko
apirilaren 16an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bildu-Nafarroa parla-
mentu-taldeak aurkezturiko mozioa, zeinaren
bidez Espainiako Gobernua premiatzen baita ez
ditzan aplika herritarren eskubide zibilak eta adie-
razpen askatasuna mugatu eta urratzen dituzten
neurriak.

2. Nafarroako Parlamentuko Aldizkari Ofizia-
lean argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2012ko apirilaren 16an

Lehendakaria: Alberto Catalán Higueras

MOZIOAREN TESTUA

Bildu Nafarroa parlamentu-taldeko eledun
Bakartxo Ruiz Jasok eta Maiorga Ramírez Errok,
Legebiltzarreko Erregelamenduan xedatuaren
babesean, ondoko mozioa aurkeztu dute, Osoko
Bilkuran eztabaidatu eta bozkatzeko.

2012ko apirilaren 11n, Espainiako Barneko
ministro Jorge Fernández Díaz jaunak neurri-sorta

bat iragarri zuen; gure ustez, neurri horiek herrita-
rren eskubide zibilen nahiz adierazpen askatasu-
naren aurkakoak dira bete-betean.

Iragarritako neurrien artean dago agintarien
aurkako atentatu gisa tipifikatzea erresistentzia
pasiboa. Halaber, atea irekitzen du erakunde kri-
minal bateko kide izatea egotzi ahal izateko orde-
na publikoa nahastea ekar dezaketen mobilizazio-
ak deitzen dituen oro.

Neurri horiek, parlamentu-talde honen ustez,
ez dira gizarte demokratiko bati dagozkionak.
Inposizioa baliatu nahi dute gizartea isilarazteko,
mutu eta pasibo egon dadin bere eskubideen aur-
kako erasotzat har dezakeenaren aurrean.

Erabaki proposamena:

1. Nafarroako Parlamentuak herritarren eskubi-
de zibilak mugatu eta urratzen dituen neurri oro
errefusatzen ditu.

2. Nafarroako Parlamentuak Nafarroako
Gobernua premiatzen du pertsona guztien eskubi-
de zibilak errespeta ditzan.

3. Nafarroako Parlamentuak Nafarroako
Gobernua premiatzen du iragarritako neurriak
aplika ez ditzan.

Iruñean, 2012ko apirilaren 12an

Foru parlamentariak: Bakartxo Ruiz Jaso eta
Maiorga Ramírez Erro

Adierazpen instituzionala, zeinaren bidez Nazio Batuen Erakundea premi-

atzen baita Minursoren mandatua berritzen denean, misio horri eman

diezaion Mendebaldeko Saharan giza eskubideen betetzea zaintzeko

eskumena.

ELEDUNEN BATZARRAK ONETSIA

2012ko apirilaren 16an egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“1. Nazio Batuen Erakundea premiatzen da
Minursoren mandatua apirilean berritzen denean,
misio horri eman diezaion okupatutako Mendebal-
deko Saharan giza eskubideen betetzea zaintzeko
eskumena, Marokoko armadak eta poliziak esku-
bide horien aurka behin eta berriro egindako urra-
ketak ekidite aldera.

2. Espainiako Gobernua premiatzen da modu
aktiboan lan egin dezan Europar Batasunaren
barruan, lortze aldera ez dezala inolako herrialdek
betorik jar Minursok bere mandatuan giza eskubi-
deen betetzea zaintzea ere izateko aukeraren
aurrean, eta Europar Batasuna aktiboki inplika
dadin Mendebaldeko Saharako gatazkarako behin
betiko konponbidea bilatzen, zeina, nahitaez,

Saharako herriari zor zaion autodeterminazio
eskubidea lortzetik etorriko baita.

3. Marokoko agintariak premiatzen ditu Mende-
baldeko Saharan giza eskubideen aldeko ekintzai-
leei jazartzeari utz diezaion, haien aurkako epai-
ketak bertan behera utz ditzan eta Marokoko
espetxeetan dauden preso politiko sahararrak
aska ditzan. Orobat premiatzen du baimena eman
dezan Said Dambarren hilotzaren autopsia inde-
pendente bat egin dadin, familiak eskatzen duen
bezala, orain dela hamasei hilabete hil baitzen
Marokoko poliziaren tiro baten ondorioz, gertakari-
ak argitzea errazte aldera eta hildako gaztea lur-
peratu ahal izate aldera.

4. Adierazpen instituzional hau igorriko zaie
bertan aipatutako erakundeei eta Fronte Polisario-
ak Espainian duen ordezkaritzari.”

Adierazpen instituzionala, zeinaren bidez Nafarroako Parlamentuak

Madrileko Erkidegoko lehendakariaren adierazpenak gaitzesten baiti-

tu, Nafarroako erakundeen erabakimen mugatuaren aurkako zuzene-

ko atentatu politiko bat direlakoan.

ELEDUNEN BATZARRAK ONETSIA

2012ko apirilaren 16an egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“1. Nafarroako Parlamentuak Madrileko Erkide-
goko lehendakari Esperanza Aguirre andrearen
adierazpenak gaitzesten ditu, Nafarroako erakun-

deen erabakimen mugatuaren aurkako zuzeneko
atentatu politiko bat direlakoan.

2. Nafarroako Parlamentuak ofizialki jakinarazi-
ko die adierazpen hau Madrileko Legebiltzarrari,
ordezkatutako parlamentu-taldeei eta Madrileko
Erkidegoko lehendakariari berari.”

Galdera, “Osasun laguntza klinikoa Nafarroako Unibertsitatea Klinikan”

izeneko kontusailaren kreditua handitzeari buruzkoa.

BAKARTXO RUIZ JASO ANDREAK EGINA

Nafarroako Parlamentuko Mahaiak, 2012ko
apirilaren 16an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bakartxo Ruiz Jaso
andreak aurkeztutako galdera, “Osasun laguntza
klinikoa Nafarroako Unibertsitatea Klinikan” izene-
ko kontusailaren kreditua handitzeari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko apirilaren 16an

Lehendakaria: Alberto Catalán Higueras

F saila:
GALDERAK

Galdera, jakiteko ba ote den konpromisorik Audenasarekin A-15ean mer-

kataritza-politikaren bat abian jartzeko.

MANU AYERDI OLAIZOLA JAUNAK EGINA

Nafarroako Parlamentuko Mahaiak, 2012ko
apirilaren 16an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Manu Ayerdi Olaizola
jaunak aurkeztutako galdera, jakiteko ba ote den
konpromisorik Audenasarekin A-15ean merkatari-
tza-politikaren bat abian jartzeko.

2. Nafarroako Parlamentuko Aldizkari Ofizia-
lean argitara dadin agintzea.

3. Ekonomia eta Ogasun Batzordean izapide-
tzea.

Iruñean, 2012ko apirilaren 16an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parla-
mentari Manu Ayerdi Olaizola jaunak, Legebiltza-
rreko Erregelamenduan ezarritakoaren babesean,
ondoko galdera aurkeztu du, Nafarroako Gobernu-
ko Ekonomia eta Ogasuneko kontseilari Álvaro
Miranda jaunak Batzordean ahoz erantzun dezan.

• Ba al dago konpromiso idatzirik Nafarroako
Gobernuaren eta Audenasaren artean, edo Nafa-
rroako Gobernuaren eta Audenasaren beste baz-
kidearen ar tean, zeinaren bidez Nafarroako
Gobernuak konpromisoa hartzen baitu bere gain
hartzeko, 2013ko urtarrilaren 1etik aitzina, A-15ari
buruzko merkataritza-politikaren bat?

• Konpromisorik baldin badago, noiz artekoa
da? Zeintzuk dira baldintzak?

Iruñean, 2012ko apirilaren 10ean

Foru parlamentaria: Manu Ayerdi Olaizola



GALDERAREN TESTUA

Bildu-Nafarroa parlamentu-taldeko foru parla-
mentari Bakartxo Ruiz Jasok, Legebiltzarreko
Erregelamenduaren babesean, honako galdera
hau egin dio Nafarroako Gobernuari, idatziz eran-
tzun diezaion.

Otsailaren 23ko 60/2012 Ebazpenaren bitartez,
kreditu-gehikuntzaren bidezko zenbait aurrekontu-
aldaketa baimendu ziren; besteak beste, “Osasun
laguntza Nafarroako Unibertsitatea Klinikan” izene-
ko  540002-52205-2500-311105 kontusailari dago-
kiona. Hori dela-eta, hauxe jakin nahi dut:

1. Kontuan hartuta hiru hilabete baino ez direla
igaro Nafarroako Aurrekontu Orokorrak onetsi zire-
netik, aparteko zer gastuk eragin dute kreditu-
gehikuntza hori? (gaixoak deribatzeak, ituna
zabaltzeak, eta abar). Erabaki hori justifikatzen
duten datuak igortzea eskatzen dugu.

2. Entitate horren kasuan laster kreditu-gehi-
kuntza gehiago egitea aurreikusten al da?

Iruñean, 2012ko apirilaren 4an

Foru parlamentaria: Bakartxo Ruiz Jaso

Galdera, ospitale arteko garraioaren antolamendu berriari buruzkoa.

BAKARTXO RUIZ JASO ANDREAK EGINA

Nafarroako Parlamentuko Mahaiak, 2012ko
apirilaren 16an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Izapidetzeko onartzea Bakartxo Ruiz Jaso
andreak aurkeztutako galdera, ospitale arteko
garraioaren antolamendu berriari buruzkoa.

2. Nafarroako Parlamentuko Aldizkari Ofizia-
lean argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 194. artikuluak aginduta-
koari jarraikiz, idatzizko erantzuna bidal dezan.

Iruñean, 2012ko apirilaren 16an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parla-
mentari Bakartxo Ruiz Jasok, Legebiltzarreko
Erregelamenduaren babesean, honako galdera
hau egin dio Nafarroako Gobernuari, idatziz eran-
tzun diezaion.

Osasun Batzordean iragan apirilaren 3an egin-
dako agerraldian, Osasuneko kontseilariak ospita-
leen arteko garraioaren antolamendu berria azal-
du zuen. Azalpena entzun ondoren, zenbait
zalantza gelditu zaigu argitu gabe:

1. Kontseilariak aipatutako erabilera bereziko
garraio erregular berriari dagokionez, eskualdeko
ospitaleen eta Nafarroako Ospitalegunearen arte-
an jar liteke ala Tuteraz soilik ari da?

2. Garraio horren erabiltzaileei dagokienez,
nortzuk izanen lirateke? Gaixoak eta haien lagun-
tzaileak soilik, orain arte bezala?

3. Zerbitzua abiarazteko ezartzen diren baldin-
tzei dagokienez, nola baloratuko da udalek zerbi-
tzu horri buruz duten interesa?

Eskaini eginen zaie, ala eskatu egin beharko
dute?

4. Finantzaketari dagokionez, zenbateko parte-
hartzea exijituko zaie udalei? Erabiltzaileentzat
doakoa izaten jarraituko al du?

Iruñean, 2012ko apirilaren 4an

Foru parlamentaria: Bakartxo Ruiz Jaso

Galdera, jakiteko oraindik ere defendatzen ote den errausketa ez dela hiri-

hondakinen kudeaketarako sistemarik onena.

GALDERA ERRETIRATZEA

Nafarroako Parlamentuko Mahaiak, 2012ko
apirilaren 16an egindako bilkuran, Eledunen
Batzarrari entzun ondoren, erabaki hau hartu
zuen, besteak beste:

1. Adieraztea jakinaren gainean dagoela Biken-
di Barea Aiestaran jaunak aurkezturiko galdera
erretiratu izanari dagokionez, jakitekoa oraindik
ere defendatzen ote den errausketa ez dela hiri-

hondakinen kudeaketarako sistemarik onena. Gal-
dera hori 2012ko martxoaren 9ko 24. Nafarroako
Parlamentuko Aldizkari Ofizialean argitaratu zen.

2. Erabaki hau Nafarroako Parlamentuko Aldiz-
kari Ofizialean argitaratzea.

Iruñean, 2012ko apirilaren 16an

Lehendakaria: Alberto Catalán Higueras

